
  

 

Äntwert vum Minister fir Mobilitéit an ëffentlech Aarbechten op d'parlamentaresch Fro n° 
7084 vum 27. Oktober 2022 vum Här Deputéierten Sven Clement.  

 

Iwwert de Wee vun enger parlamentarescher Fro freet den Deputéierten Sven Clement 
Informatiounen iwwert nei Tramsstrecken am Stadzentrum. 

Deen zitéierten Plan national de mobilité 2035 ass, wéi den Numm et seet, ee Plang, den 
notamment déi bis 2035 noutwenneg Infrastrukturen konzeptuell duerstellt. Déi an dësem Plang 
erkläerte Projeten, an am speziellen d'Tramsextensiounen, sinn an der Planung ënnerschiddlech 
wäit fortgeschratt. Déi hei ugeschwate befënnt sech nach an engem ganz fréie Planungsstadium. 

D'Deelstéck duerch den Zentrum gëtt grad studéiert a Luxtram schafft am Moment un enger 
"Etude de variantes"; dat heescht dass verschidden Varianten evaluéiert ginn fir dann 
schlussendlech déi bescht Variant zréckzebehalen.  

Et leien also deemno nach keng präzis Pläng vir mat enger Zielvariant. 

Bei der Fro nom Radius vun den Tramsschinnen fir eng Kéier vun 90 Grad ze huelen, gëtt an der 
Reegel versicht net ënner 25m ze goen fir d'Material ze schounen an genuch Vitesse ze halen. 
Technesch sinn awer nach méi enk Radien méiglech. 

Am Deelstéck bidd et sëch un, 2 nei Arrêten virzegesinn. Een um Boulevard Royal an een zweeten 
an der Neipuertsgaass. Wou genau gëtt am Moment nach evaluéiert. Dorauser wäerte sech och 
logesch an attraktiv Plazen fir Traverseeë vu Foussgänger a Cyclisten erginn. 

 

 

 

 

Lëtzebuerg, den 11. November 2022. 

De Minister fir Mobilitéit an ëffentlech Aarbechten 

(s.) François Bausch 

